
COV LUS QHIA UA  

DAIM NTAWV UA THOV LOS YOG ROV MUAB NTAWV POV THAWJ RAU  
WISCONSIN MEDICAID HAUV KATIE BECKETT PROGRAM 

INSTRUCTIONS FOR COMPLETING THE 
APPLICATION OR RECERTIFICATION FORM FOR  

WISCONSIN MEDICAID THROUGH THE KATIE BECKETT PROGRAM 
 
Muab ua ke tuaj ntawm no yog cov foos uas koj yuav tau muab los ua kom tiav rau koj tus me nyuam daim ntawv thov los 
yog rov tau ntawv pov thawj rau Wisconsin Medicaid hauv Katie Beckett Program (KBP). Cov foos no, nrog rau lwm cov 
ntaub ntawv, yuav muab siv los mus txheeb xyuas koj tus me nyuam tus mob xiam oob qhab thiab theem ntawm cov kev 
pab tu nws. Qhov ua kom tiav cov ntaub ntawv no thiab muab lus kom raug yog ib qho tseem ceeb vim qhov peb muab 
cov ntaub ntawv no los xyuas yuav ua rau peb paub txiav txim seb koj tus me nyuam puas yuav muaj feem tau txais kev 
pab raws li cov cai nyob hauv qhov kev pab cuam KBP. Daim ntawv (fact sheet) uas muab tuaj ntawm no teev cov cai 
hais txog qhov muaj feem tau txais kev pab. 
 
Peb ntaus nqi qhov koj paub zoo txog koj tus me nyuam thiab cia siab tias cov foos no yuav pab koj qhia tau qhov koj 
paub rau peb. Vim peb tsim cov foos no los siv rau cov me nyuam uas muaj ntau yam mob xiam oob qhab thiab xav tau 
ntau yam kev pab, yog li muaj ib txhia lus nug yuav tsis siv rau koj tus me nyuam. Yog thaum muaj tej lo lus nug zoo li no, 
koj tsuas sau tias “tsis muaj rau qhov no” (not applicable) los yog NA rau tom qab ntawm lo lus nug ntawd. 
 
TXHUA DAIM NTAWV THOV KEV PAB THIAB IB TXHIA COV UAS ROV MUAB NTAWV POV THAWJ TXHUA XYOO 
MAS YUAV TSUM TAU TUAJ SAIB KIAG TOM TSEV– Tsab ntawv uas muaj pob ntawv rov muab ntawv pov thawj yuav 
qhia seb puas yuav tsum tau tuaj saib tom tsev los tsis tuaj saib thaum rov muab daim ntawv pov thawj txhua xyoo. 
Thaum tuaj saib tom tsev txhua zaus, qhov Katie Beckett / CompassWisconsin: Threshold Tus Kws Pab Tswv Yim 
(Consultant) yuav tsum tau ntsib koj tus me nyuam, xyuas cov foos uas koj tau muab ua tiav rau nws thiab saib lwm cov 
ntaub ntawv kom koj muab. Txhua daim foos yuav tsum muab ua kom tiav tas ua ntej tus kws pab tswv yim tuaj saib koj 
tsev.  Yog yuav teem ib lub sij hawm tuaj ntsib tom tsev, hu rau Katie Beckett Tus Kws Pab Tswv Yim uas tau muab nws 
npe teev rau koj lub county nyob ntawm daim duab kos (map) uas muab tuaj ntawm no.  
 
Kos npe thiab sau hnub kos npe rau txhua daim foos. Cov foos kom kos npe rau ntawd yuav tsum yog kos npe los 
ntawm leej niam los yog leej txiv los yog tus neeg saib xyuas uas muaj cai saib xyuas tus me nyuam. Qhov no muaj 
tseeb tab txawm yog leej niam los yog leej txiv tshiab uas yog tus paub zoo dua hais txog tus me nyuam tej kev xav tau 
los yog tej teeb meem. Cov me nyuam uas muaj hnub nyoog 14 xyoos thiab tshaj saud yuav tsum kos npe rau daim foos. 
Yog hais tias koj tus me nyuam kos tsis tau, nws muaj ib lub npov (checkbox) qhia txog qhov no nyob ntawm daim foos. 
 
I. DAIM NTAWV THOV KEV PAB / ROV MUAB NTAWV POV THAWJ 
 

• Teb rau txhua lo lus nug kom raws nraim li cov lus qhia kom teb. Teb tas nrho cov lus nug thiab piav cov lus 
kom meej rau txhua qhov npaum li koj muaj cuab kav ua tau. 

 
• Tsuas muab cov ntaub ntawv uas muaj tam sim no hais txog koj tus me nyuam tus mob nkaus xwb, ntshe 

ho kom koj muab lwm cov no xwb. 
 
• Yog koj tus me nyuam twb tau txais kev pab rau Wisconsin Medicaid hauv KBP lawm, koj tsuas ntxiv tej qhov 

tshiab rau txhua xyoo kom paub txiav txim tias nws tseem muaj feem tau txais kev pab li qub. Qhov no muab 
hu tias yog tus txheej txheem rov muab ntawv pov thawj txhua xyoo. Qhov rov muab ntawv pov thawj txhua 
xyoo no tej zaum kuj yuav tau tuaj saib tom tsev los yog tej zaum kuj tsis muaj. Peb xav qhia kom koj muab 
daim foos no luam ib daim khaws cia kom nws thiaj pab tau koj thaum koj ua koj cov foos rov thov ntawv pov 
thawj dua tshiab rau lwm xyoo. 

 
II. DAIM FOOS QHIA TXOG KEV TUAV POV HWM KHO MOB MEDICAID (HEALTH INSURANCE) (Xim dawb – ib 

daim ntawv) 
 

• Koj yuav tsum ua kom tiav ib daim ntawm cov foos no rau txhua qhov kev tuav pov hwm uas tsis yog tsoom 
fwv li (private health insurance) uas pab them nyiaj rau koj tus me nyuam. Raws li tsab cai lij choj kom ua, 
Wisconsin Medicaid yog tus them nyiaj thij ob tom qab qhov kev tuav pov hwm uas tsis yog tsoom fwv li. Yog 
koj tus me nyuam muaj ntau tshaj ib qho kev tuav pov hwm pab them, nug Katie Beckett Tus Kws Pab Tswv 
Yim koj muab ib daim foos qhia txog kev tuav pov hwm kho mob rau koj thaum lub sij hawm nws tuaj saib 
tom tsev. 

• Koj tsis tas ua daim foos no thaum ua ntawv rov thov dua daim ntawv pov thawj tshiab yog hais tias koj tus 
me nyuam qhov kev tuav pov hwm tsis muaj dab tsi pauv. 

 
III. COV FOOS POM ZOO TSO NTAUB NTAWV TAWM MUS RAU LWM TUS 
 
 MUAB OB HOM = Plaub Daim Dawb thiab OB Daim Daj Dawb 
 

Nws muaj ob hom foos sib txawv ntawm cov foos pom zoo tso ntaub ntawv tawm mus rau lwm tus nyob hauv pob 
ntawv ua thov kev pab (application packet). Muaj ib pob (pob dawb) yog lub Disability Determination Bureau (DDB) 
muab siv los mus txiav txim txog koj tus me nyuam tus mob xiam oob qhab. Cov foos no yog muab tso nrog pob 
ntawv ua thov kev pab thiab pob ntawv rov muab ntawv pov thawj uas DDB muab siv thaum yuav tau xyuas txog 
koj tus me nyuam cov kev xav tau kev pab. Muaj ib pob (pob daj dawb) yog cov neeg ua hauj lwm ntawm KBP 
muab siv los mus txheeb xyuas txog theem muab kev tu koj tus me nyuam thiab lwm yam hais txog qhov tau txais 
kev pab rau Medicaid, uas yog kauj ruam ob ntawm tus txheej txheem muab kev pab. 
 
1. Qhia kom meej txog koj tus me nyuam tias nws yog leej twg rau ntawm ces kaum sab xis saum toj kawg 

ntawm txhua daim foos uas muab tso rau hauv koj pob ntawv.  
 
2. Nws yog qhov zoo tshaj yog koj tsuas qhia tias koj tus me nyuam yog leej twg xwb ces kos npe rau txhua 

daim foos thiab rau hnub kos npe. Tab sis, yog koj xav sau lub chaw ua hauj lwm/lub koom txoos uas tso cai 
rau tso cov ntaub ntawv tawm los koj kuj ua tau qhov ntawd, tab sis tsuas yog ob daim foos xim daj dawb 
(KBP Release of Information forms) NKAUS XWB. Yog koj tus me nyuam tau mus ntsib cov kws kho mob 
tshwj xeeb hauv ib lub tsev kho mob loj, chaw kho mob, los yog chaw kuaj mob, yuav tsum muab daim foos 
xa rau Chav Khaws Cov Ntaub Ntawv Kho Mob (Medical Records Department), tsis yog tus kws kho mob los 
yog tus kws tu tus mob (therapist). Tej zaum koj yuav tau hu rau qhov chaw kom paub seb yuav muab daim 
foos xa li cas mus rau lawv.  

 
3. Kos npe thiab rau hnub kos npe rau ntawm txhua daim foos uas muab tso nrog koj pob ntawv ua tus 

tso cai rau tso cov ntaub ntawv tawm. Cov me nyuam hnub nyoog 14 xyoos los yog tshaj saud yuav 
tsum kos npe ua tus tso cai qhia cov ntaub ntawv tawm. Yog tus me nyuam kos tsis tau nws lub npe, ces tus 
niam txiv yuav qhia qhov no rau ntawm daim foos. Ces tus niam txiv los yog tus saib xyuas mam kos npe rau 
ntawm lub npov (box) kos npe thib ob. Tus uas kos nws lub npe yuav tsum yog ib tus muaj cai tso tawm tus 
me nyuam cov ntaub ntawv. Piv txwv, tus niam tshiab los yog txiv tshiab uas tsis tau saws tus me nyuam 
raws cai yuav tau txhob kos npe rau cov foos no. Yog koj yog tus muaj cai saib xyuas tus me nyuam, xa ib 
daim luam ntawm koj daim ntawv ua tus saib xyuas nrog koj daim ntawv ua thov kev pab. 

 
Qhov muab kom tau cov ntaub ntawv los mus siv txiav txim seb puas muaj feem tau txais kev pab yog ib qho siv sij 
hawm. Yog li peb thov ua tsaug rau qhov koj mus muab tau cov ntaub ntawv kho mob thiab/los yog cov ntaub 
ntawv kawm ntawv thiab muab xa nrog daim ntawv ua thov kev pab. Tsuas muab daim luam xwb uas koj tsis tas 
kom muab xa rov qab rau koj.  

 
IV. TUS ME NYUAM KEV UA XAM XAJ MESKAS – Qhov no tsuas muab thaum ua koj tus me nyuam thawj daim 

ntawv thov kev pab xwb.  
 

Koj tus me nyuam yog xam xaj Meskas: Tsoom fwv tsab cai lij choj hais kom koj yuav tsum muab ntawv pov 
thawj qhia tias koj tus me nyuam yog xam xaj meskas thiab qhia tias nws yog leej twg. Koj muaj ntau txoj kev los ua 
tau qhov no. Daim ntawv uas kheev muab siv tias yog xam xaj Meskas ces yog koj tus me nyuam daim ntawv pov 
thawj yug los (birth certificate) los yog daim ntawv hla teb chaws (passport). 
 
Koj tus me nyuam tsis yog xam xaj Meskas: Tsoom fwv tsab cai lij choj hais kom koj yuav tsum muab ntawv pov 
thawj qhia tias koj tus me nyuam yog ib tus tuaj nyob hauv lub teb chaws raws cai (legal resident alien). Tus kws 
pab tswv yim yuav tsum tau xyuas koj tus me nyuam daim npav ua ib tus neeg tuaj nyob hauv lub teb chaws raws 
cai (Permanent Resident Card) thaum tuaj saib nws tom tsev. Yuav tsum muab ib daim luam ntawm daim npav 
ob sab tib si xa nrog koj cov ntaub ntawv ua thov kev pab.  

 
Tus kws pab tswv yim yuav nqa txhua daim foos los yog ntaub ntawv nrog nws mus tom qab tuaj saib tsev. Yog li 
yog koj xav tau ib daim khaws cia, koj yuav tsum luam ib daim ua ntej nws tuaj saib koj tus me nyuam. 
 
Lub Disability Determination Bureau (DDB) kuj yuav siv sij hawm tsawg kawg li plaub lub hlis mam ua tiav qhov txiav 
txim seb koj tus me nyuam puas muaj mob xiam oob qhab tiag; Qhov kawg ces yog Department of Health Services, 
Bureau of Children’s Long Term Support Services yuav xyuas seb koj tus me nyuam puas muaj feem tau txais kev pab 

raws li koj daim ntawv thov. Peb yuav xa ib tsab ntawv tuaj qhia rau koj seb peb puas pom zoo muab kev pab Wisconsin 
Medicaid hauv Katie Beckett Program, pom zoo muab qhov kev pab mus ntxiv, tsis pom zoo muab los yog muab txiav tu. 
 
Koj yuav tsum qhia rau Katie Beckett Program paub yog muaj tej qhov pauv tseem ceeb nyob hauv cov ntaub ntawv los 
yog cov lus uas koj muab tso rau ntawm cov foos no. Kev qhia paub txog tej yam pauv li no yog ib qho yuav tsum tau ua 
thaum muab koj daim ntawv thov kev pab los xyuas thiab thaum uas twb pom zoo muab kev pab lawm. Cov piv txwv 
ntawm tej kev pauv muaj xws li pauv koj tus me nyuam tus mob, koj tus me nyuam tsiv tawm ntawm koj lub tsev mus, 
pauv koj qhov chaw nyob, pauv koj qhov kev tuav pov hwm kho mob (health insurance), los yog pauv koj tus me nyuam 
cov nyiaj tau los. Cov kev pauv yuav tsum muab qhia mus rau KBP Qhov Chaw Ua Hauj Lwm ntawm 608-266-3236 los 
yog sau ntawv rau Katie Beckett Program, Bureau of Children’s Long Term Support Services, PO Box 7851, Madison, WI 
53707-7851. 


